
Bakhe ke ngoko lonke unyhwalazo, noBuqghetsefa Bezizye
ezimhlophe,

NgeyamaLinde.—Ngem/fazwe yamaLinde eyayingo-
mnyaka wel818 phakathi koNggika noNdlambe, imikhosj

kaNgqika yayiphethwe nguMaqomia lo eselikywala.  Achj.

thwa kwaamdaka amaN gqika, akhaliphe kunene, aye
echithwa yinkungu nelanga vakwaNdlambe, kudiBene
zonke izizwe zasemaXhoseni ; wabungca elijaja ngamanxe-
Ba ezikhali noMaqgoma lowo. Kukuze kufe uJotelo uyise

kaSoga, noNteyi uyise kaTyhala, noNtlukwana uyise ka-

Neku, noQukwana uyise kaNxokwana, amagora kaNgqika.
Kukuze ke uNggqika ave kuhlaGela eyomLungu, ize ku-
mnceda, ize ke yona izisikele ilizwekazi elikhulu ukuzivuza
imise eNgqakayi isithi yenza ukumgcina uNgqika.
UNgqika waphila iminyaka elifumi gha emveni koko,
wabulawa sisifo, wanchwatyelwa emKhubBiso, eXesi.  Ku-
thiwa iinkathazo ezafa phezu kwakhe, eziza kwa nezihloBo
zakhe ezi, akaBanga nakuzithwala,—waya ephela ngoku-
~phela, uthe noko azavamanise kakhulu nabafundisi akaba
nakusizakala k uphi ; nakula manzi abubisa isizwe asemLu-
ngwini, ukhe wanamathela kanoSom, efa ucima iinzingo,
hayi azacima.  Kuthiwa ude wafa esalatha ezintaBeni,
apho kuphuma iKhoBongaBa, ilizwe lakowaBo, * athi
uzalelwe kulo, uqbele lona.  Ubube ngowel829 e”"gc-‘
ngaphezulu kweminyaka ema53 uBudala. SAl
UMaqoma nabaFundisi.—UNgqika  waBayalen
abafundisi kuMaqoma ukuBa ma ze aBagcine ; okunene
uMagoma uyilingile loo nto kanga ngoko aBeniko;
uzinikele kuBo kakhulu ; waye ngeli xefa uSukumbkani
Buphethwe nguye, noTyhali uyise kaNgonyama noFeni,
noAnta umGwelane uyise kaBobozayo Bephath@ff
uSandile owayesemncinane, :
Indawo angayiqondanga uMaqoma kuBafundis;jlﬁ‘
kukuthi umntu akukholwa liliZwi, ahluthwe lowo, angabd -

U-MAQOMA 93

azana nenkosi vakhe ; ubesit[ho futhi ukuthi,—* AkwaBa
liliZwi Be lingezanga nani.” Waye ke ngelo xefa sel’ ene-
into ezithile abakrobileyo ngazo, waqonda ukuba Galwela
kowabo. '

Uthe uNgqika akufa, zaqala iziphatha-mandla zase-
nLungwini zaphela uhloni zathanda ukuphatha gadalala.
the le mpatho irabaxa, ikhohlakeleyo, wayiviswa kanoBom
iMaqoma, kwa futhi efikelwa yimikhosi ngoBusuku esi-
weni sakhe, kut[hiswe zindlu, kuthinjwe zinkomo, kufu-
nane kuBe sisaqunge ; ngegama kuthiwe kufunwa iinkomo
zzilahlekileyo.  Kude kwathi kuuphi—

Wagxothwa eNchwenxa.—Isizathu sokugxothwa kwa-
le nkosi ezweni lakowayo kuthiwe naantsi venze 1saqunge
sokulwa, kwatfhiwo ngento awasuka uMagoma waya
kunceda ubawana inkosi yomThembu eyayivukelwe
ngumphakathi wayo, wayigefenga, okunene ke uMagoma
kuba wayehlatvelwe, wamchitha umphakathi lowo, aka-
thimba nento ngaphandle kokughuBa amakyoma okutya
kwamadodana. Ithe ke loo nto vaasisizathu sokugxothwa
kwakhe kusithiwa ngumntu kal'lumente lowa amchithi-
leyo. Inkosana yamajoni eyayiphethele Joo mseBenzi wo-
kufaka uMaqoma uviko nguColonel Somerset, unyana
kalord C. Somerset. Yeenza imiseBenzi engendawo
inkosana leyo kakhulu, 6ada Bathimla aBafundisi iinto
200R0ss umfo owakha wabalelana incwadi ezirabaxa
nolulumente ngayo loo nto. UDr. Philip indoda eBi-
mxhalise kunene ul'ulumente, yakha yeenza uku6aku6e kho
ingxoxo enkulu ngayo le mpatho, isithi: ¢ Aaba Bantu
ngaBakal'ulumente GoBaBini, ezi nkosi zaBaThembu, ke
ukuba ululumente uBefuna ukwenza ubulungisa, ngel’
eyithaBathele kuye le ngxabano isencinane, wohlwaya lo
ubulele omnye, yaba loo nto iphele engekade ahlatyelwe
uMaqoma.”



A! MOTHAMELI!

UNathaniel Cyril Mhala Ndlambe, ozalwa ngubMtsekazi, c

intokazi kaMatiwana, udade BoMhlontlo. Wafunda
eZonnebloem naseSt. Augustine, Canterbury eNgilane.
Unchwatyelwe emNcotfho, King William’s Town.

" Kwinkundla kaMaqoma akukho ludidi 6e kungafunwa

fuvo nalizwi lalo,—kulapho ke kanye uBuciko Bakhe be bu-
lele khona. ABantu aBaphantsi uluvo lwabo Be luya lukhu-
tfhululwe, xa kukho umthetho, ckanye ityala elinzima ;
aBafazi Be Bexelelwa into ekukuyo, kufuneke banike uluvo ;

‘amakhwenkwe apho kudityenwe nawo khona eBeya afali-

selwe imbali efana nalo mthetho kukuwo, alinganiselwe,
kuthi kanti kuva kucuntsulwa ulutho nakuwo. Yothi ke

loo ngqokelela yezimvo ngezimvo ayiseBenzise yonke umfo

kaNgaika mhla anika isigweBo sakhe,—aphume apho

“kungaBanga kho ngqondi naciko likhe lathelekelela nga-

khona ; atfhc inkundla yonke ikhamise imilomo.

- UmLungu neKhoBoka.—Ngelinye ixe[a kwafika enku-
ndleni kaNompondsana ityala lomfo omhlophe oliNgesi,
elalimangalele ikhofoka lalo ngokungeva; umbali othile
onguCharles William wenje nje ukulibalisa ngokufut{hane
elo tyala :—

Wathi umLungu othile oliNgesi, owayehamba erweba
kweli lasemaXhoseni, enenqwelo namakhoBoka akhe,
akaneliswa vinkquBo yvekhoBoka lakhe, awayeze nalo apha
‘emaXhoseni, evela ngaseKapa (Phakathi); uthe emveni
kokulityaBula kanoBom ngemvubu, waqokela ngokuyva
kulimangalela kwinKundla kalMaqoma. Afike la madoda
emangazo enKundleni enikaingxelo : inkosi le (umLungu),
ifike yaBabaza ukungeva kweli khobBoka, ingenera, into
etyefileyo, eswele imbeko, ekude kwaBonakala ukuba ma
lenziwe kunene ngemvufu nje ngoko nenkundla le se ibo-
na.

Phamb' kokuBa lithethwe itvala umHlekazi ulMagoma
uvakalise indawo ethi: “Ke apha emaXhoseni, asinto
ikhovo ikhoBoka, ke ngoko wosel’ esithi eli tvala alijonge
nje ngetyala lamadoda amabini amangalelenevo.””  Utfho
walivulela ikhofoka ukufa lighuBe okwalo. Lithe ikho-
Boka lidlelwa indlala vinkosi yvalo le, latfho lavelisa ama-



96 ITYALA LAMAWELE

nqhina okunghina oko. Bakuba Bendululwe abanini-tyala
isele icweya inkundla. BeBiziwe ummangali nommanga-
lelwa, inkosi isingise le ntetho kundimangele :—

¢ Kucacile ukuba wena ndimangele lo mfo umbethile,
wamphatha kakubi, nje ngoko inKundla vonke ibonayo;
ube wena ungenangozi, ungenawo nomda, oBonisa ngawo
ukubBa lo mfo uBeBufanele obu Buralapume umphethe nga-

Bo, kwaye ubufanelwe kukumzisa apha phambi kokufa

umenje nje ; ngako oko ke le nkundla ithi kuwe : Lo mfo
iva mkhulula ukuba ma kaye apho athande ukuya khona,

iya yichitha loo nto ifinihlanganisile uthi wena BuBukho--

Boka. Indawo vesiBini, hlawula inkaBi yenkomo, iindleko
zale nkundla.”

16e ngumgqwagqwane indoda emhlophe vakusiva est si-
gwelo, yaphakama valwaisithi, ‘“ Ayikuyirola naloo nkomo,
kuba neli tyala layo alithethwanga ngandlela ; kwaye kunja-
lo nje izinto zokucaca (zempucuko), wena Maqoma, akuzazi
kwa nezisingisele kwimpahla elilungelo lomntu, nje ngeli
khoBoka ulahlula nam, Kwaye kwakhona ndiya kukuxela
kuSomerset {Cel.- Somerset) umOngameli wemikhosi yeli-

Phakathi oya kukubonisa yena umahluko phakathi kwexhn-

ma nendlovu.”

Ithe yakuzola indoda emhlophe wayifundisa uMaqomz
esithi :  Kaloku into endiyihlalelevo apha kwa sekuphu-
meni kwelanga kude kuBe sekutfhoneni kwalo, kukuba
ndigweBe phakathi komntu nomntu, xa iimbambano zabo
zenza ukuba Dade Oamfamekiseke baswele inyanisd-
OkokuBa kanamanjalo aBantu Bathi ngasese phaya Base-
Benzise amandla phezu kwabanye, endaweni yokuza kuse-
Benzisa iilwimi zaBo phambi komgweBi, narnadodi
amakhulu enkundla, singaba sifumane sahlala kule
nKundla.

“ Malunga noSomaseti lowo, ndiva mazi ukuBa wome-. :

lele,—ewe yindlovu ; kodwa andizange ndiBizwe ngokt

dilixhama, kwa ngokunjalo uBawo. Wena uzingca

:ngokuBa abantu Bakowenu Balumkile kunabakowethu,—

mto vodwa yokuBa ufive ingxoxo naanko uBalekela ezinto-
‘ngeni ayixeli loo nto,—amandla omzimba afakwa yinto ni
na kwiinto zamandla enggondo.”

4 Itfho ke inkosi yagqiBa ngokuthi: * Wothi waku-
~5uyela kwaPhakathi ubuye ulingenise eli tyala; kodwa
kaloku nje kuya kukulungela ukuBfa ukhe uBe uyirola

inkomo leyo.”” Wayihlawula umLungu inkab6i yenkomo,—

aphuma amatyala.
+ Umfundisi neSela.—Umfundisi kaMaqoma ekuthiwa
hguKondile {Rev. H. Caldwerwood), nowaBuya wathi
kamva wafBa yimantyi yokuqala yaseDikeni, naye unetyala
alifalisayo kwincwadi yakhe, athi lalithethwa nguMaqoma
enkundleni, ekho naye. Eli tyala linje :

Wathi umfundisi lo ngexefa awavephakathi kwempi
kaMaqoma (amaJingqi), kwisiQingatha saseBofolo, wafuya

 iigufana zokuba amana ukuxhela kuzo, olo hloBo lweegufa

loluya lumisila mikhulu ityeBileyo Be kuthiwa ngama-
Fulukandile. TUthi wabona ezi gufa zakhe zimana ukuya
ziphela engazi ukuba zinyunywa vinto ni na. Kude kwathi
kungenini wabonwa omnye umfo, esika umsila lo wodwa
wegu[a waya kuwutya, waviveka igufa yahamba.

"Isela elo live kumangalelwa komkhulu,—aBantu aBayi-
Bonayo le nto ukwenzeka kwayo vayingamalLawo amatha-
thu, afiehlala kumhlaba wesikolo, aangamanghina omfundi-
si ke ngoko. Umkhondo wesela eli ulandwe ngegazi
lomsila lo, naango usiva kulaa mpi kamfundisi yesikolo,
awagqitha apho. Uthe ke umHlekazi uMaqoma akandule
alithathele ngqalelweni eli tyala, wafumane walivekelela,
weenza uyaba ; koko wumfundisi waphikela ukulixhoxha
ukuba ma lithethwe.
© Ude uMaqoma wazikhupha izidyoli ukuBa zive kulo
lonike ilizwe, zimeme imbizo komkhulu ngosuku oluthile,

lithe netyala eli laJunyayelwa kakhulu, Jaxelwa esizweni,—
kwaqalt kwaayindumasi kaloku kw axokozelwa, kwathethwa
ngeli tyala ; vaangulowo w athanda ukuya kuzivela ngokwa-
khe komkhulu xa lithethwayo, ukuze angeva ngatyelo,
Uthi umfundisi uthe naye wavihlanganisa futhi evakhe impi
yamal.awo wamana eyivavanya ngemiBuzo efuna ukuqo-
nda ukuba iva kuma kakuhle na xa ixikixwa ngemibuzo
ziindwalutho zakomkhulu. Amalawo ngelawo icala aye-
ngoyiki nento, esithi akukho nto angaxakwa ngayo ngama-
Xhosa.

Lude Iwafika usuku lwetyala; kwathi kwa ukuphuma
kwelanga vaBe imimango se ibomvu yimiqokozo eza
komkhulu ; lithe liya vifiya intaBa zaBe izithethi zakulo-

Jingqi se zilapha zonke, waye uMagoma namhla ezimisele -

ukulithetha eli tyala ; waye umfundisi ekho kunye nahloko-
ndiBa lakhe lesikolo.

Amalawo amathathu, angamanghina omfundisi alinge- :
nisile ityala, akuxela ukuBona kwawo. Athe ligufa zazi-

kwindawo evulekilevo phakathi kwamatyholo, aye wona
emi kwiindawo ngeendawo ; omnye emi phantsi ; omnye
ekhwele elelini ; omnye ephezu kwendlu.

Kuthe kwakufikwa kwithuBa lemibuzo, kwaya nje ngoko ‘

umfundisi eBesovika ngako,~—yachithwa impi yakhe yaalu-
sali; waBonakala ngoku omnye ephika izwi lakhe, athi
omnve aphikise intetho yowabo. Kweli thuba lonke u-
Maqoma uyilandela fufu ingxoxo, ade akhe amane ukwe-
nza amazwi athile okubonisa apho kukhona. Uthi umfu-
ndisi uthe noko ayiBonavo impi vakhe ukuba ilusali,
ayinghinelani, wothuka kakbulu akuva ngoMaqgoma sel’ &
sithi, ejonge kuye: * Igela likamfundisi akuBonakﬂh
ukuBa lisiBalisela nto, kuBa liwa ngokuwa.”

Kweli tyala kuBonakala ukuba kwakugxele[wene yunP!
eBomvu neyesikolo. Koko eyesikolo engaBamangah:

avifanga nako ukuliphumeza ityala. Silifiya kule ndawo ’

¢l i tyala, kuba umfundisi uya xela ngokwakhe ukuBa wathi
akuyxfiona impi yakhe ilusali inje, wasel’ ephakama yena
ngomothuko ethetha ebekisa kwiimbombo zone zomhlaBa
yath1 kuBa inkundla imthoBele umfundisi, yamthomalalisa.
" ImiJadu.—Uthe uKama, inkosi yamaGqunukhweSe,
aseKunene la sithi yimiJadu, inkaBi yakowawo, wafike-
]wa tuduli Iwentombi kaMdu [ane, udade SoSiwani. Isuke
yamkhohla e nto uKama kuba uBesel’ elikholwa likaKristu
engasenako ukuzeka omnye umfazi; waza ke wayiBuyisa
intombi leyo nesiphuphu seenkomo ukuyigodusa. Uthe
akwenje njalo akaBa msulwa noko etyaleni, laye ke ityala

| leenkosi ezimbini iyinto ethethelwa emmangweni. Amvu-
" © kela nxa zonke amawaBo, noPhatho umkhuluwa wakhe,

s¢ kundawo nye nezinye izizathu ezinje ngokuBa aBantu
Bakhe Ge Gemana ukuBalekela kuKama, ngenxa yesiphatho
uSuhle ukuze ke asabe eXesi aye kut[ho kuMagnma kwezo
Ntaba zomNqwazi, wawathetha ngelo xefa ke uMagoma

" la mazwi athi: ““ NguBani na onokuphikisana noThixo

kaKama, uThixo odale Sonke uBukhosi oBukhovo ? Mna
Maqoma ndizalwa nguNgqika nje, andinamandla okuphi-

“kisana noThixo kaKama.” Uthe esitfho waBe emvulela

indlela uKama, vekoko ukugqitha ukuva kutfho eTala—
eli Tala lidumilevo lemiJadu.

. Imfazwe kaHintsa.—Umfundi uya kugonda ukubBa
uHintsa lo noMaqoma Baziintanga. Ngoko ke uHintsa ufe
ngale mfazwe ibizwa ngaye, engumfana okuma40 eminyaka.
Se sithethe futhi ngale mfazwe, ngoko ke apha se siza
kukhankanya nje ukuBa ihla kusekho loo ngxufu-ngxufu
yokugxothwa kukaMaqoma ezwenilakhe, Ngoku usukelwa
sel’ eliwelile iTvhume eliya Bekuthiwa makawele lona; kuya
wafunwa linkomo ezilahlekileyo, suke zithi zakungafunya-
nwa kuqutyulwe iimazi zakomkhulu kwaTvhali zighutywe.
Kukuze kudutvulwe uXhoxho efunzi. Noko ke zona
azisengwanga, nje ngoko se sivile kwezinye izahluko.

1

Ngaloo mfazwe imikhosi yawela yaya kuhlasela uHintsa
engazi nto Phefeya kweNciba, yam|iva uMagoma ehleli,
Ithe ukuBuya kwemikhosi kuHintsa, vahlanganisclwa
eNgqakayl yonke, kwathunvelwa afafundisi BaseWesile
ukuya kunywelezela uMaqoma, ukuba eze kuzinikela,
wayenza loo nto ethetha esithi eBengenzi nto kakade yena,
ngabo abe bemphumele umkhosi ngento angayvaziyo.

Emva kwale mfazwe kube kho iKomifoni ethunvelwe
liPhefeyva ukuza kuphanda ezi zonakalo. KuBe kho naba-
thunywa ababizelwe Phefeya, aBangooDr. Philip noo-
Stokenstroom, BenooT fbatfhu, aBathe Bakuchaza khona,
kwaBonakala ukuba amaXhosa ma kaBuyele kwa sezinda-
went zawo.
maGqugest. Life ilizwe ekhona—

Ngemfazwe yeZembe.—Le mfazwe ke yona yeka-
Sandile cace owayesengumfana ominyaka ingama26 oko.
UMagoma yamfika ngephiko le mfazwe ; engayingenanga,
weenza iceBbo lokuzigulisa ukuze asinde kwiinkathazo ezini-
nzi zaleLungu, kukuze kudume ukuba *“ Naank’ uMaqoma
ephambene | Akavekwanga -noko, wathathwa wasiwa
eBayi, kuba kwakuthiwa hleze ayingene elusendweni
Uqubisene apho noSir H. Smith ukufika kwakhe, ukuza
kuthatha ubululuneli ngol847. USmiti lowo uthande{
ukukhe abeke unyawo lwakhe entanyeni kaMaqomaj
ukuze uMagoma athi: “ Kuba uyinja wenza umsebenzi
wobunja, akuthunywanga loo nto nguVitoliya, kuBa endazi
yena ukuba ndiyinkosi nje ngaye.”” Asikuko nokuBa
la mazwi amnyelisa uSmiti. o

Ukugalwa kweMonti.—Ngale mfazwe amafumi oma'-i
thandathu eengwelo zokutya zachithwa ngamaXhosa e-
Ngxondoreni, athimba izipani, atfhisa oko angakwaziyo, -
wabaleka uColonel Somerset, umphathi mikhosi ya
Ngesi waza kunqandwa zizindlu zenkonzo eDikeni (Lov
dale), angewayephaphatheke waya kuwa - eBofolo -uku

UMagoma akangwangwanga ukuva kwa se-

e s o [

' ethetha esithi,

- -Imfazwe kaMlanjeni.—Le mfazwe yaliwa

EBuwa, ngaseNxuBa, uPhatho kaChungwa

;:;zingekho

: watfhlsa tingwelo ezikuma50, wathimba izipani kwa ngayo
Ale mfazwe.

Kukuze kuvulwe eli zibuko laseMonti, ukuze

izidlo zemikhosi se ziphuma khona. Oko ke kungomnyaka

: we1847

... UNgonyama Tyhali.—Ukwaluka kwale nkwenkwe e-
Tyhume ngowel849, kukhe kwaanengxwaBa-ngxwaba.
Ithe yakuya kuBikwa kuSandile ukubaaze kuyalusa, w aphe-
ndula kakubi uSandile, wathi, *“ Inani na inkwenkwe yaku-
hlala khon’ ukuba ide yaangumaqandeka | ** Ethetha elo zwi

" nje ke umHlekazi lowo, SuBukhs ele, kuba uNgonyvama lo

uza kufuna inxhanti lakowaBo laseXhiBeni, afe uSandile
exigalifuni iXhiBa esithi," limka naBantu Bakomkhula.
UTyhali akasekho ke ngelo xefa, kuBa wafa esemncinane.
.. Yeenje njeva ke imiNgcangathelo, yaya kuyiBika le nto
kuMaqoma isithi, “ USandile akavumi ukuyalusa inkwe-
nkwe,” Yeka ke isijora soNothonto kunve noonyana Baso,
uKona, uNamba, uNgabe noTini, nemkhosi omkhuly,
ukuya kumalusa uOBa ngamagunva amakhulu, namandla,
“ Unani uSandile ukuba athi inkwenkwe
ma ibe ngumaqandeka ?”’ Wagonda noSandile ukuBa
uwile, wataruzisa.

iminyaka
emithathu—(1850-1853).  Se sighufe kakbulu ngayo le
mfazwe kwezinve izahluko ngoko kolunga apha ukuthetha
€20 ndawo zinoMaqoma lo sithetha ngaye.

Isiqalo sale nto vayingeyiyo mfazwe ; uMlanjeni wafike-
Iwa ngumoya wokulungisa isizwe. AmaXhosa, nje ngama-
Sirayeli kubaGweBi, eBehlala ahlale avukelwe litola loku-
llmglsa isizwe. Kuthe ke kwesuka nophi umXhosa ukuva
tlode, kwelo Chifi lakwaMghayi (umBalilo akazani nganto
Mllgama) zonke izizwe zazichukunyisiwe leli gogo, zilipho-
igomele, namalipondo, ewe nabeSuthu. Athe ke ama-
gwangqa ngokubona le mikhoko, angenwa ligxuBa, athi

“Jlizwe liva fa.” Akhawuleza abiza il'uluneli
eKapa. Uthe akufika uSmiti wamema imbizo enkuly
eXesi, eze kakhulu amaNgqika kule mbizo, kodwa uSandile
akaBanga kho. IxaBene il'uluneli ngokungabi kho kuka.
Sandile, kwaye kusithiwa woyika yona;
imkhuphile naseBuKumkanini, yawunikela umthetho ku-
nina uSuthu yathi woncedisana noT [halisi (C. Brownlee)
owaveyimantyi enkulu yamaXhosa, Ijike yemka ingafo-
nanga nto vamfazwe, vaya eKapa, veenza nengxelo yokuba,
“ Hayi lizole cwaka ngasemaXhoseni.” Kuthe kungaba-

ngomlomo

nga ntsuku-zatywala zafika izipheke-pheke zeencwadi ezivela
kumagwangqa asemaXhoseni zisithi kwil'uluneli, * Tlizwe
liva fa.” I6uye Buphuthu-phuthu il'uluneli ukuza eQonce |

iggithe yaya kutfho eXesi, eNgxondoreni, yafika yabiz
imbizo kaXhosa wonke, yada yangongothela ukumyaleza
uSandile. AkaBanga kho kanjalo uSandile,—saye isizwe
saamvule uMaqoma ukuBa aze abe sithethi. IBuzile
il'uluneli ukuBa “ Uphi na uSandile ? 7 Uthe uMaqoma
“ USandile woyika wena yise wakhe, akezanga.”

ITuluneli: “ Wenze Bubi Buni na umntan’am le nto
andoyikayo ?
Maqoma : *“ Hayi, ukoyika kodwa kuBa unguyise.”
ITuluneli (fufu): *“ Hayi, mBizeni uSandilc abe kho
Maqgoma : ““ Hayi uyoyika akayi kuza, uya koylka! n
ITuluneli (ngomsmdo) “ Hlal’ uthi tu, nxila ndini,
uthetha naBani wena !
Magoma: ‘“E: Wanga nguwen’ unxilileyo!”
Ithe ke iT'uluneli levo eBufufwini yahlokomisa esizweni
ukuba uSandile ngumvukeli-mBuso ngoko iza “kuys
kumfuna.

Ithe ingwevu yomXhosa eyayilapho, (koba ngﬂsomi

ingenguye uTaboi): ‘ Wakuhamba ngokulumka xa'uy?
kufuna uSandile, unezinja zakhe, ziya khonkotha, zi

ma.”  Ithe kanti ingwevu leyo inyanisile kuba umkb"“ ]

uSmiti,

‘§aMakinana (Col.
: :j‘;;}iye, waqubisana naye kuloo ntsunguzi yeXesi,
fzniKhuBiso, isinga kwaQoBoqobo, zamtya izinja zikaSandile’
“zamchwifa waaliswili. Kwafa amafumi angaphezu kwama-
“Manu (50).
\K:esimesi 1850,

e e g T

‘McKinnon) owawundululwe ukuza’
iphuma

Yathi phihli ke imfazwe ngengomso, nge-
vamxaka uSimiti, nje ngoko
fundi kwisahluko esithetha ngale mfazwe.

Enye indawo esingathi simncede kuyo umfundi wale
cwadana, lolwaa loviko lukaSandile, lokoyika ukuya
bizweni yel'uluneli. Kuthe ngale mfazwe yeZembe,

wobona

v ‘xa umkhos1 yamaXhosa imi kakuhle, kwafika isicelo esivela

kwiinkosi zifuna ukukhe zidiBane nenkosi
ﬁSandiIe. Okunene uyile vena engalumkele lutho, eGa
kuya kuthethwa ngemilomo kuviwane.  Suke inkosana
levo uBeseti (Col. Bisset), yamBamba uSandile yamenza
umBanjwa wemfazwe, ekunve noAnta, vekoko ukuthu-
nyelwa el'ini.  Yinto leyo ade wafa uSandile, engamlibali
umLungu, into engenanyaniso elixa avinkosi, into eBifanele
ukuthetha ngokungoyiki, kuba yinkosi. Nokufa kuka-
Hintsa kwakusahleli ezingqondweni.

zamajom,

" Esinye isizathu sesengxwaba-ngxwaba ebimana ukuthe-

thwa, awathi uSandile wathimba imipu kumapolisa
kalulumente awayesemkhondweni weebokhwe ezilifumi
linantathu (13).

‘Ngale mfazwe angaphezulu kwama300 amajoni abulewe
yimikhosi kaMagoma emThontsi, kungasabalwa nto nge-
zonakalo zeengwelo nokutya njalo-njalo. Waye ngomlomo
ethetha esithi, ¢ Ndifuna ukugondisa lonke ilizwe ukuba
uMaqoma akagezi kuba kaloku ngeveZembe kwakuthiw’
uMaqom’ uya geza!”
* Ngo-Nonggause.—Ma kwanele xa sithi uMaqoma waba
likholwa elikhulu lesi siyikili ngowel857; ude wenza

ukuba baxhele; waye ke
Emva kwesiyikili eso uBanji-

nabanye afanje ngoSandile
ethambele ilizwi likaSarili.

we vena wasiwa eKapa, kunye namanye amaThamba,.
Emva kweminvaka esefumini elapho ukhululwe; uze
kufika kweli wafuna ukuya kuma kwa kulaa mhlaba wakhe .
se wabiwe waazifama. Usenze eso sijingijane ada oyika
amaSatlani, esithi uza kuphehla kwa imfazwe uMaqoma
ehkile nje.  Aphindile ke ngoko amba amBamba, wasiwa
kwa sesiQithini eRobben Island.

Inzala Nokufa Kwakhe.—UMaqoma ufe ezele ka-

khulu, nakuBa engabanga sabuya esiQithini. AmaziBulo

akhe yintombi, uTaselo simfunga ngavo xa sithi: ¢ So-- _

Tase !” ukuze emva koTase lowo kuze uKona,—unyana
wakhe, omhle omvayo.  AaBa Bazalwa ngumGqwa[ekazi
intombi kaNtlefi; Babubele eGqunqe 6o6aBini, uKona
ngol907, uTase ngol910, uKona ke kuKunene, kulo-
Ngcwelefe. Wanqandwa ngumThetho uMaqoma efuna
ukumenza inKulu elixa akhoyo uNamba unyana wo-
mThembukazi. ABanye ke ngooTini, Tiliho (Ndesi),
Guma, Mhlontlo), Bizi, Ludwangu, NgqabBe, Fokoxo';
iintombi nguMesisi, Nomentefe nolunye ukyozo loonyang

neentombi.

Kuthe ngomnyaka wel874, lazila elasemaXhoseni yeq‘lka;

imiyeyezelo, akwaluswa; zema iziyolo nezisusa, kuf)}
kufike umphanga, uvela apho esiQithini, othi : UMaqoma
akasekho.” Kwakuxa ayindoda enkulu ekwiminyaka ema-
78. :

Ngomnyaka olandelayo wel875 kubube intanga yakhe

uMhala Ndlambe wafela eQangqalala emantloko eTanqa,

xa akwiminyaka ema80 ubudala.

ISAHLUKO XXV,
UBUKUMKANI BUKA-XHOSA.

Kuzo zonke ezi zizwe, uXhosa akafumanekanga engo-
mnacinane nakwisinye sazo. UT[haka uBusekile uBuku-

_mkani BakwaZulu ngekrele lakhe, nangoBugora Bakhe,

pamakhaBa akowaBo, ngexefa likaHintsa—ngomnyaka
wel820. UHintsa lowo wayesel’ enoBukumkani oBune-

zithaanga zaBo, obBugalele emBafe, . Baya. . kuphathelela

emaXelexwa, (Gamfoos R.) nakwezo ntaBa zikaNojoli
(Somerset East).

- UMfwe[we uBusekile ubukumkani BaseluSuthu ngowe-
1824 ngengqondo yakhe, nangoBulumko Bakhe noBama-
gqala akowafo, wabunqaka ngokomzalikazi enqaka usana
lwakhe. Kodwa yena wuyintanga noMaqoma, ozelwe
ofukaXhosa uBukumkani se Bunezithaanga (colonies)
zabo; nomhlaba kaM[we[we lowo ubungengaphezulu

- kokaMaqoma, ithaanga lasemaXhoseni.

- UmbBuso.—Ezintweni ezenza uBukumkani obububo,
eyona nto ibuzinzisayo ngumBuso. Lingiade ikhalipha

, megora loyise izizwe kwiimbombo zoné, kanti umBuso

lingenawo, alikabi naBo uBukumkani. Ingiade inkosi iBe
namazwekazi amakhulu, aphefeya kwemilambo enamaga-
ma, kanti umbuso lo ingenawo, ayingendule izithembise
ogokuthi inobukumkani. Le nto yenza uBukumkani
yimpatho yokuphathwa kwesizwe ngemithetho—imithetho
¢Bopha wonke uBani ukuba aBe ngaphantsi kwayo.
Umfundi angafuna ukuqonda ukufa uXhosa lo uBenaBo
ba ubukumkani. ABantu a6aMhlophe Bathe Bakufika
phakathi kwethu, kwaakho ukuBuzana nokuphikisana
phakathi kwaBo Bodwa, aBanye Besithi akukho mbBuso
kumaXhosa—into ekhoyo lulawulo nje lwenkosi, xa
#8enamandla okoyisa, esuke igwebe igqibe, kume ngayo,
Bokuba uluntu luya kholwa, nokufa alukholwa. Inxenye

yabaMhlophe ihle yaBona, kuBa yona yayisondelelene
nathi, yaqonda ukuBa oBu BuBukumkani, kuBa naafy
Bunezithaanga, bunezandla ezilawula iintlanjana, nezi.
phethe imimango, nezizwana.

UTajabe uthe, sel’ emkile kowabo komkhulu kwa~
Gealeka, ngomnyaka wel730, waziméla yedwa kwilizwekazi
elikhulu. Wathi kanti noko usayilindele kowabo imithetho,
aze naye ezinye iindawo angazigqibi, ziye kugqitywa emva,
kwaKhawuta ; yinkqu yomBuso ke leyo. B

Kwakhona, xa kuthethwa ityala naxa kuthethwa
umthetho, ilizwi lenkosi be lingakholisi kuvakala; Be

lisithi naxa lithe nkente, lingabi lelikhokela umthetho

othethwayo. NesigweBo etyaleni Be sivela kumaphakathi,
Inkosi into eyiyo ingumlomo womzi, isikhuphe mhlawu-
mbi 1sigweBo ilila, ingabi nakuthi ni, kuba umthetho
ugqibile, imelwe ke kukuba iBe phantsi kwawo. :

Kwityala lokufa, inkosi ibisaziwa ukufa ayxthandl
kulahlekwa nangumntu omnye. Ngoko ke ibinganyanzes
lekile ukusikhupha ngomlomo isigweBo sokufa, kuBa ayi
kubBa nawo amazwi okusithetha. IBisithi ke ngoko isuke
iwugqwethe umnweBa . wayn - izigqume, umhlawumbi
izifihle amehlo ngokujikela ngezantsi komzi. Ngazo ke
ezi ndawo kuya caca ukuBa umBuso ubukho kwaXhosa.;s

ImiThetho—Ukuba kuthiwa kukho isizwe sakwa:

mthetho kamthetho, okanye (nje ngokuBa lusitfho olu

lutfha uguqulo IweziBalo) * lakwa-mithetho inzima,”
ndicinga ukuBa asingebi kude apho isizwe samaXhosa. !

Imithetho kaXhosa ibingeyiyo ebaliweyo, kuBa ukubala

uBesekude kuko; le mithetho uBevela nayo umntu kwa |
sekuzalweni. Indlela yokugcinakala kwayo ke, iSigcinw’a‘
luhloni, nembeko eluntwini, nokoyika ihlazo. et

Nje ngoko ubunjalo umthetho kaMosisi, ngokusmgxselt
kumntwana naBazali Bakhe, ubunjalo okaXhosa umthetho. -

Yindawo yomntwana ukuBeka Bonke aBantu aBakhul

kunaye, nokubBa uya Bazi nokuBa akaBazi. Ikwayindawo

_yomntu omkhulu ukuthi, nokuBa usekhaya nokuba
,:ungumhambl osendleleni, akhalimele, athethise, angxolise,

ade ohlwaye, nawuphi na umntwana amBone esenza into

. engalungileyo. Yingozi kuye ukungathethi, kuba amehlo
. “akhe, okanye iindleBe zakhe, se zimzele netyala.

;Ukuba umntwana ufiywe nguyise, ma kathoBele

“umkhuluwa wakhe kwa ngayo loo ndlela eBemthoBele ngayo

ii}ise UBedla ngokuthi ke umninawa lowo akwenze oko,
nokuBa akathandi, ngenxa yohloni lokuthi yoba lihlazo
ukuvakala kwaloo nto-eluntwini:

22 Umfazi ubemelwe kukuzithoba phant51 komkhuluwa-
kazi wakhe, amve, kuBa wayeyalwe ngaye kwa sekufikeni
kwakhe.  Ukuwuggitha lo mthetho kukubeka igama
lakowaBo ehlazweni-—into leyo ebingenakunyanyezelwa
nakowabo.

-~ ABafazi Bendoda Bebabini, lo mncinane ma kamthathe
nje ngomkhuluwakazi wakhe lo mkhulu, okanye amthathe
nje ngonina. Oonyana abakhulu Bomfo ma BamthoBele lo

" nina mncinane, eli xa alingana neentombi ezizalwa ngabo.

Othe akaBa nakho ukuzithoBa kulo nina mncinane, ufane-
lwe sisihanqa sentlanganiso yamathile (amakowabo),
athethiswe nje ngomntwana ochitha umzi. Ukugqitha
kwakhe koko kuthethiswa, woba sel” efanelwe kukuhlanjwa;
oko kukuthi, kwaziswe esizweni ukuBa uncanyiwe, ngoko
ke amahlazo akhe ma ze kungakhangelwa ooyise nabaza-
Iwana Bakhe ngawo. Le mithetho ke iBinzima inje, kwa
lapha ekhaya. UBesithi ke ngoko umntu uya phumela
kwezombuso izinto, abe sel’ esileke wacoleka yimithetho
yasekhaya, neyasendlwini. UbBubele, into edla ngokukha-
thazana nenkqubo entle yomthetho, BeBusemva kakhulu
oko.

UNgconde—Phakathi  kweekumkani zakwaXhosa,
uNgconde lo yenye yeenkosi ezifie zinamandla ekumiseni

imithetho; wabuseka ngokutfha ubBuzwe oBabuse
Busekuchithakaleni. Bema uBukumkani, jaBaze BuBuye
Buxenga-xenge, naxa se Buchithwa lukhanyo.

Ixefa awayephethe ngalo lo kumkani silicingela kw11600
—iminyaka emakhulu mathathu ukuza kuthi ga kwa;
sithuBa.

Uyise kaNgconde nguTogu; uTogu lowo ukwazala
uNtinde noGwali. UTogu ke uzalwa nguSikhomo,
unyana kaT[hawe, kaNkosiyamntu, kaMalangana, ka-
Xhosa. UNgconde yena uzele uGando, uyise wama-
Kwayi la; uzele uHleke noMdange. Kanti noko eyona
nkulu kaNgconde nguTfhiwo, ozele uPhalo, waza yena
wazala uGcaleka inkulu, yaangul'arabe ukunene. Kulapho
ukunene oku kugaleke khona.

Ngexefa elingaphambili kuNgconde, ubBesithi umfo
othe waanamandla, ife ngoyena uyinkosi enkulu ; kodwa
kuthe ngeli xefa le ndawo yeenzelwa umthetho. Kuthi
kwa sekufunweni komfazi, kuBe se kusaziwa ukubBa
ngoyena uya kuzala inkosi.

UkuBa lo mthetho wawungaBanga kho, ugqiniselwe
nokwenziwa kwawo, uMaqgoma ngel’ engazanga abe

- phantsi koSandile; noNdlambe ngel” engazanga abe -ngu-
mntu kaNggika. Kwaye, xa uNgconde wayengaBusekanga
ubukumkani ngendlela enzima kangaka, uNgqika nge wa-
vighawula yaazizijungqe idyokhwe kaHintsa, owakha
waangumbanjwa wakhe (yena Nggika); abe uGcaleka
ngokwakhe wayengento kularaBe.

UXhosa noKhanyo.—Imithetho nemlkhwa yeSIXhosa,

awayisekayo wayiqinisela uNgconde, yema, yamila ngo-
hloBo lokuba ngoku, ngezi mini zokhanyo neliZwi,
kuBuyelwa kwa kuyo ; se ikwayiyo encedayo nephilisayo-

Phofu ekufikeni kwaBafundisi BeliZwi, neemantyi zika- :

Tulumente, kukhe kwaakho ukulahlwa okuthile kwale
mithetho nala masiko, kwathiwa ukuthethwa ngayo

~;Ey05uhedeni. Kuthe kwakwenjiwa njalo, kwavela

umonakalokazi omkhulu, kwakhula ukungeva, noSuboja,
pobupalarume, nokuphela kohloni, nokungoyiki hlazo,
pokunxila, nokungafi nambeko. Kuthe kwakuBa nje,
wahamba nzima umthetho kal'ulumente ; lanchola iliZwi
lagxekeka, yaphela isidima imfundo. Zikhale futhi kaloku
pmantyi nabafundisi, Besithi, ‘“ AmaXhosa akudala wona
syengenje ; ngathe ni na la ezi mini ? ¥  Baye ke Besitfho

nje, Bengekaqondi ukubBa ngabo Bawuguzule umthetho

kaXhosa, owawungajongiswe konakaliseni .nawo—wawu-.
jongiswe ekwakheni nasekulungiseni.

* Umntu lo uya fana nomthi ; xa umthi uwususa kwindawo
obukuyo, ufuna ukuwumilisela kwenye indawo, uBulumko
Busekuthini uwumbe neengcambu kakuhle uze ude uthi,
wkuBa |unakho, uthaBathe nomhlaba lowo waloo ndawo
ubukuyo ; uye kuwutyala ke. 'Uqale ke ukwenzele into
obukade uyifuna. Kodwa isiyatha, esisuke umthi siwu-
gawule esiqwini, kanti sizimisele ukuzuza izighamo kwa
kuwo wakufa utyalwe kwenye indawo, siya kukha sive
ukumana singanuka, sibuza umBuzo ongenamphenduli,

cothi, “ Azi lo mthi wathi ni na, le nto wafa yinto enje ?”

Yonke ke indalo injalo.

Ezinye iintlanga zithi, yakuguzulwa, yakwenjiwa nje
imithetho neziseko ezazisekeke phezu kwazo, zingenwe
kukufa, Baye Bephela ngokuphela aBantu, Bade BaGe
mBalwa ithi naloo mpundana iseleyo ingabi nto. Le
ndlela ke flaqghuBe kakhulu ngayo aBantu afaMhlophe,
Bazigqiba izizwe ngokhanyo. Koko efukumkanini Buka-
Xhosa, sit[ho ngomBulelo novuyo ukuthi, ewe, BaBulele,
kodwa abathayelanga.

Se sitfhilo ukuthi, nje ngezilumko, ul'ulumente nafa-
fundisi abonile ukuBa ;abaghubi nto ngaphandle kwemi-
thetho kaXhosa, BaBonakele Bethotha. Asiyi kuzigoca-
goca nganye izinto afathothe kuzo; kodwa ululumente

yena uqale ngokujikelezisa iikomifoni, enye emva kwenye,
kanti njalo uphanda iingcambu zikaXhosa. Ngoku u-
Tulumente, xa afuna ukuthetha into, ufuna ukuyithetha
enkosini yeso sizwe, ekubeni wayezonda yona kuaqala,
kunye namadoda aneempembelelo esizweni. KwiBunga
eliKhulu leziphaluka zelaPhefeya kweNciba, wofika
iimantyi zigondelene neenkosi eziMnyama. Kulapho
kuphicothwa iindaba zesithembu, zemiyeyezelo zeento-
njane, namanye amasiko-siko esiXhosa. EQonce kukho
imantyl yesiXhosa, ekufuneka isazile isiXhosa, ighufe
ngaso kumasiko awo.

EMonti amagqwetha adiBene, agondisisana ukuBa
isiXhosa asithetheki ematyaleni, eofisini engeyiyo yawo;
ngoko ke ma kazifunele incutfhe yesiXhosa, yokuthetha
amatyala olu hloBo ngendlela yawo. Le nto iya kwa
kwimantyi yesiXhosa, enje ngeyaseQonce. Kwakhona
ngezi mini ul'ulumente esiphantsi kwakhe uphethe umci-
mbi wokubuyisela ezinkosini ezintsundu, amandla nama-
gunya awayewahluthiwe, noko angasewakoni kuva phi.-

Ngecala labafundisi asisaBaboni abantu abakhut[hwe-
etyalikeni ngezoono zokwaluka koonyana [abo, nezoono
zokumitha kweentombi zaBo,—endaweni yoko laa mtana’
BaBesithi oko ngowesoono, ngoku Saya mbabatiza, amelwe‘,:
ngoonina-khulu, aaBaya Se Bekhut{hwa naBo eyamenteni,

Ewe asisabaBoni abakhutfhwa ngezoono zokutya ama-
dini nemibingelelo, nokusela iindywala (ngaphandle kothe -
wazihlaza ngokwakhe ngokunxila alale esitalatweni, aBas
njwe ngul'ulumente). Amakhazi ngoku avekile ukuba
zizoono ; kwa nezinye ke izonwana ekwakuthiwa zizo,
kuba ziphathelele eBuKumkanini BukaXhosa. Umnt}i;f
otfhate ngesiXhosa ngoku uya wafumana amalungelo !
oButyalike, ngaphambili loo nto iBingasiwe so.

UXhosa namaMfengu.—UkuBa k\\akungaphangﬂ‘
nga kufike umLungu, igama elithi ‘“ Mfengu,” ngezi

nge lingasahambisi mzimba, nge sise silithafatha nje ngesi-
duko, nje ngama‘‘ Ngwevu ”’ la ese siyixelile imvela-phi
jawo kwenye indawo. Koko uTulumente naBafundisi,
falithabathela phezulu eli gama lithi *“ Mfengu,” Baye ke
PBesenza into yokughuba ezizezaBo izinto, zokubulala kwa
lo Xhosa. Ndinovuyo ukuthi ngezi mini nabo Baya nakana
ukuBa loo nto, nje ngomPopo owabonwa nguMbanyani
ephupheni, (John Bunyan) se isisant{want{wa, sentsatha-
ntsatha, ese ‘ifumane imana ukuziluma iminwe ngenxa
yokuphelelwa yimihla,—ewe iphelile imihla yokutheleki-
swa kwethu thina zizwe ezintsundu, kuba leyo yevona
ndlela sat[hatyalaliswa ngayc zizizwe ezimhlophe, nje ngo-
ko icacisiweyo kwezinve izahluko, noko ke akakafi umtha-
kathi lowo, usenamagalelo anzima akhe awenze~ esizweni
sethu ngezi mini, endithi mna yiminzwi yokuphuma kiwe-
demoni enkulu.

Ewe, amaMfengu wona nje ngabantwana kanve avuva
kakhulu kukwahlulwa kwawo ngul'ulumente, nakukungci-
kiveka kwamaXhosa, ayeba ke wona uXhosa lo uya kufa,
ayengazi nakancinane ukuba kuza kusuka kubuye kuBe kho
ukuthotha okungaka kukal'ulumente nafafundisi.

Kanti ke phezu kwayo yonke loo mincili yamaMfengu

-awuzange umke kuwo umsonto oghumayo wokuba anga-

Bantu bakaHintsa. Ezo nkosi zawo emka nazo kwaHintsa
azifanga namagama eminvakeni; aasoloko amaMlfengu
eyiBiza iminyvaka yawc, ngamagama eenkosi zakwaXhosa.
DiBana nayo nayiphi na uvifuze ukufa intanga ni na,
iya kuthi ndaluke noSixaxa, ndiyintanga kaSigcawu (No-
nqane) kaJifa, kaMenziwa kaBobozavo ; ndaaluka noOfisi
noXhoxho, noSibozo, noGomna; ndivintanga kaNombanja-
na, kaQhumavo, kaMongameli, kaQhwetha, kaSalakupha-
thwa (Gwebinkumbi), njalo-njalo.  Yini; Baphi conyana
BooMhlambiso, BooMabandla,6coNgwabeni,BooNjokweni
BooMathomela, iinkosi ezingaka ukuBa angazifizi ngazo

amaMfengu ; Ziphi iiTuluneli, neemantyi, naBafundisi,
iinkosi zakwal'ulumente ? Anani angathi ndaaluka ngobu-
ruluneli Bukazithile-thile nozithile-thile > Okanye ngexa
loBufundisi BukaziBanizefe ; okanye ngexe[a loBumantyi
BukaFeletyeni, BukaGwel’ecimile njalo-njalo ? Hayi,—
ibingeze iBe lula loo nto kumaMfengu kuba aphuma ebu-
Kumkanini, nangani engaBanga nathuBa lide kuBo!

Kanene amaMfengu la sel’ ezixela uBuntanga Bawo
ngokwaluka nje, avesaluka yini phambi kokuBa afike ema-
Xhoseni ?  Ayeyevezela esenje nje yini kakade ? Ma sithi
ewe, ezi zinto avezenza amanye. Kodwa ke zithi ni izifu-
ngo zaseNqghu[wa ngemivevezelo le, neentonjane, izinto
awayekhut{hwa kuzo ngokoBuzwe Bawo? Se sitfhilo
ukuthi ululumente ujike wangumXhosa: umfundisi
naye ujike wangumXhosa ; be kungeze ke ngoko kucingwe
ukuba iMfengu inokuxola kukuchachathekiswa ngaphandle
kobuXhosa yena yodwa.

Ndinethemba elikhulu lokuBa izihloBo zam, ezingaBa-
fundi Bayo le ncwadana, abayi kundithaBatha nje ngomntu
- ocukuceza amaMfengu, nowagxothaye -ukuthi ma kaye
kwezawo iindawo kwathi ni; endaweni voko kokukhona
ndolula isandla soBudlelane, phantsi koBukumkani esikube
ndisithi, ma siyikhonze le Afrika, sibambene ngezandla, nje
ngokuBa izizwe ezimhlophe sizifona zisovisa izizwe ngobu-
nye ; zalikhonza ke ngokuzeleyo ilizwe lazo laseYuropu.

IsiKhumbuzo saBaMbo.—Phambi kokuBa siggithe
kuXhosa namaMgenfu kuhle ukukhe ndithi chapha ngalc :
nto isisiKhumbuzo samaMfengu. Esi  siKhumbuzo |
sisekwe ngomnyaka wel907. Umseki waso nguCaptaid
Veldman, iZizi, csesikhe sathetha ngalo kwesinye isahiuko,

ebengenkosi yena emalMfengwini, noko eBeyvindoda eqo*
ndakeleyo, nethanda ubuMfengu Buphumelele Saaﬁuﬁuﬂ“‘v
poqo ; esi siKhumbuzo ke yayililinga lalowo mnqweﬂ?
wakhe mkhulu. Uyiyele le nto eKapa enamanye amad

kasemaMfena“ ini. yafika yaciciyelwa apho loo nto yilulu-
k,ﬁneh yaseKapa uSir Francis Hely-Hutchinson, vabalwa

" umaphepha aKomkhulu (Gasette), kwathma igama -
‘ngumhla wokukbululwa kwamaMfengu eBukhboBo-
keni. (Tingo Emancipation Day).
Iinkosi zamaMfengu, ezona zinkulu,
‘ngakwesi siKhumbuzo zisenzelwayo, azasingena. Iziza-

zibe Buthuntu

thu zokungasingeni ziBe ziintloBo ngeentloBo ; zikho ezinga
ngenanga ngenxa yokubBa le nto ize ngomntu omnyama

‘uCaptain lo, zife zikho zona ziziinkosi. Ezinye zicaphu-

kele ukuginisekiswa kwegama loBukhoBoka, elaliBuBuxoki
ofenziwa kwa ngaGamta alfaMhlophe Bathi lithetha ukuthi
“nja.” Kukho ezinye iinkosi czathi zeva uCaptain lo
ukuba uyicinge okanye uyicingiswe ngaBantu aBathile aba-
Mhlophe le nto, zase zisuka ke zihelemisa, zifetha kude,
ngokukhumbula ukuthi umntu oMhlophe lcwo unenjongo
ezizezakhe kule nto.

Umbhla wesi siKhumbuzo ngowel4 kuMay,—umhla
kanye lowo ekucingelwa ukuba wafa ngawo uHintsa
ngowel835, ovena wawenza amakhoGoka amaMfengu ;

"aBa ke namhla aya khululeka ngokufa kwakhe. Yiyo loo

nto ke olu suku ilusuku lwemibulelo, nemigcofo,—kuBule-
lwa ukuba uHintsa efile —kwenziwa imihlali, phezu
komzimba kaHintsa owawacholavo wawenza aﬁ:mtu Yi-
niongo vomntu omklophe kanve le, evenzela ukuze kuhlale
kukho ukungevani komXhosa neMfengu into levo esendithe
iphelelwe vimihla. * SingaBantu BakaHintsa nje. siqale
nini na ukuba nobudlelane nawe ngokufa >~ Ifuze ya-
ttho enye inkosi veMfengu kumkhonzi kal'ulumente
ngenye imini.  Asikayiva nanonyaka impendulo ka-
Tulumente.

- Malunga nolu suku lwel4, kungaBa mhiawumbi kwaku-
kho enye injongo, leyo ke yeyepasika vamaSilayeli. Lu-
geadiya lugcoba ke usapho lwaseMbo lube lungayixelelwa

K

mhlawumbi nakakuhle injongo yomhla le. Kuthi ngo-
mhla lowo weld kwenziwe amabali, amabBali athetha kaku-
hle kakhulu ngoHintsa ; ngaphandle ke kwalowo nalowo
afanokuthetha nanto ni na engeyiyo inyaniso.
Ndiyiphetha le ndawo ngelithi : Izifungo zasemQwa[wini
eNghu[wa. nelinga lombla wel4 kuMav, ezo nto zonke ziwe
phantsi, aziBanga nako ukuwanamulula amaMiengu ebu-
Kumkanini BukaXhosa. AngamaXhosa ke ngenene.
EsikaNtsikana.—Kukho afathi isiKbumbuzo sika-
Ntsikana sigvotha amalifengu ; kekwam ukubeona ngathi
solula isandla sokunene scBudlelane. Noko ke le ndawo
sivikhanlanye kakhulu kwesinye isahluko saye incwadana

te. Kukho abathi uNtsikana lo akanguve umT'vhilelwa:

wenKosi, Bathi likholwa lafafundisi Bokugala. Thina ke
sithi (1) NgaBafuixdisi na aabava Benze ukuBa ilanga liphu-
me lihlaBe kuye noHulufe eGgora ? (2) Ngabafundisi na
aSaBephethe umoya, lo mhla ngomdudo, ukuze uNtsikana
ancame agoduke ? (3) Lo mhla wazinikela uVelidyam
uNtsikana kwaSihota, mhla kwaqhekeka isileyiti,—sasi-
ghekezwa ngabafundisi na eso sileviti ?
AmaGgira—Xa sikhankanya amaggira kulo mbuso
- kaXhosa, siwakhankanya nje ngokuBa eziintlo Bo ngeentloBo.
Aye ke onke engaBancedi abakhulu emBusweni naseBuku-
mkanini Buphela. Isimo samaggira Be sinje i— e
(1) LiGogo, okanye iTola; (2) eleMvula; (3) eloku-
Vumisa, okanye iSanuse; (4) elokuQufula izidlanga,

okanye kuPhatha izidlanga; (5) elemiChiza; kuvelele

ngale mihla (6) amaXhwele. :

Elona gqira liphambili ke kunawo onke emBusweni leli
kuthiwa liTola, okanye liGogo. k
kungekho nto inokwenziwa ngaphandle kwalo, kuba 50
lingumBoni. Ngezi mini singathi inkonzo yalo iBiyey
Bubingeleli ; Be linje ngoSamuweli ‘kwaSirayeli, mhlawu=
mbi ‘nje ‘ngoAhitofele kuDavide. UNxele noNtsika

Efukumkanini oBu 5¢

iﬁnbl\’llanjeni' BaBengamaggira ‘alolo hloBo—amagogo.
?UBomela noNxhitho noSigoxo i6ikwangamatola. Elu-
gﬁ’\su‘thu kuthiwa kukho intokazi eceBisa uBukumkani,
ii‘ekungathi ukuba kunjalo iBe nayo ikwakolu didi lwama-
Fgqira. '
' Enye inkonzo enkulu yetola kukuhlamba umzi ekuncho-
;'Ie'ni, nokunyusa izighumiso, imibingelelo, namadini. Le
‘::f'nkonzo ngezi mini yile nkonzo yomBingeleli—umfundisi.
Nje ngokuba iAtfhibifopu ingumnyusi wezighumiso,
‘éziyimithandazo yokucamagufela isizwe, nje ngoonyana
BakaAroni, injalo inkonzo yegogo ebukumkanini Buka-
Xhosa. ‘ Kungekho Bijopu akukho Kumkani” Sitfho
isaci sasémaXNgesini. Kanti nathi sitfho ukuthi, “ Akukho
puKumkani bungenaGgqira labo’ Nathi siva gonda
uknba nguMelkizedekinenKosivethu ui\Ian}‘uwe'Ii ku{lohe—
la, iinkosi ezaphathiswa uBukhosi nobubingeleli. )
Amanye amagqifa ma kwanele ngeliya sithe, nawo
anoncedo olukhulu ebukumkanini. Ngezi mini ava nikwa
amaphepha akemkhulu okuBa aghuBe, ckuSeni ayelkhe

azingelwa, ezanvwa ukuphelisa.

" Abafazi—Abantu nezizwe ezingabuqondivo obu Buku-
:mkani ziya phulana, zixelelana amampunge amabi. Zithi,
*Umfazi emaXhoseni uthengwa ngeenkomo, ukuba aze
abe likhoBoka lakwananini endodeni yakhe.” Kwa phambi
kokuBa siyiphendule le ntetho, thina Bantwana Bobu
bukumkani, se kukho ukuphikisana kwezizwe zodwa.
Ngoko ke asivi kuba sangena nzulu thina kule ndawo. Ma
siqale ngokuthi, ikhoboka asinto yaziwayo thina; neli
gama lithi ¢ khoBoka » asililo elethu—lelemboleko esiyifu-
thana Bumini nje ezizweni.

- Akukho sizwe simnika umfazi amandla namagunya
ngaphezu kwamaXhosa. NoBukumkani buya phathx:va
En:laXhoseni ngumntu oyinkazana.  Umtfhato kanjalo
sinto yakha vaghawulwa kwaXhosa; yinto eginiseke nje.

ngeentaBa ezimiyo. Umt[hato, ityalike, inkulu—ezo nte
zontathu zimi, zimi.

Izizwe ke zikhuBeka ezinkomeni apha; zithi, iinkomeg
ezi ziyinto ni na ? Azithi na zakukhethwa, uBe uphelife
umtfhato ?  Into yokhetho lweenkomo yinto vakutfha
nje ; ibingekho phambili. Kanti nanamhla nje ayikabj
kho ezinkosini, zaye iinkosi ezo emaXhoseni zingenga:
phezulu emthethweni.

Into esiyaziyo thina, eBefanelana umfazi efiye umzi
wakhe womt[hato, waya kowaBo, wafika kowaBo waBonwa
yenye indoda, wazala kuyo oonyana aBasixhenxe, isenoky-
fika indoda yakhe yokuqala, imthaBathe kunye naafo
mnyana Bosixhenxe, BaBe ngabayo, nokuBa le yamva indoda.
iBinefumi leenkomo eyazirolayo, iBe leya yokuqala yayi-
khuphe inkomo yaanye ; nokuBa umfazi lo akazalanga kuloo
ndoda yakhe yokuqala. Enjalo nje umXhosa akazange
atfhatise ntombi yakhe ivela emzini, kuBa uhleli esithi
“ ngumkamntu.”’

Kwakhona, xa siya kuBika aBafazi komkhulu, siya
siphathe (1) ukuzalwa—apho ezi ntombi zizalwa khona.
ubungakanani Booyise Bazo, ngoku fiva-fiyana kwabo;
-{2) siphathe istko—umt[hato ke lowo, -nokuBa ziguge nje
kodwa, zit [hatile kusinina. NokuBa aBafazi aaBa \abasekho
nendoda yabo, oonyana Babo kuuphela Baya kuBambana
ngezi ndawo zombini. Akukho uya koyisa ngakuba unina
walotyolwa ngezona nkomo zininzi. Kanjalo komkhulu
akukho mbBuzo uya kuze ubuze inani leenkomo.

Sliya [iyiselwa isityeSi ngumfo osaqafe izitho, engena-
yo neyokulandula inkomo.

Ziya Buza ke izizwe zithi, “ Phofu ke, ziyinto ni na
iinkomo ezi, kanti nje zinje ukungabi naxaBiso emfazini?:'ag

Ke thina, kuthi inkomo yinto yokuBekwa apha, igcine-
Iwe inzala yale ntombi yendayo, ukuze kuthi, ukuBa kuthe |
kwehla into embi ekwendeni kwayo, nokufa kwendods

‘pjalo, BaBe nento yokuphila aBantwana Bomfi lowo
yiﬁgecala lakulonina.  UngakuBona ukutefa komtf[hana
"cmaXhosem, kuBa kaloku kukho isiginiseko anaso apha
kulonina, esizezaa nkomo. Yiyo kanye ke le nto uthi
‘umzi, ukuba uqondiwe ukuba unoBuntu, ungaBi sakha-
| thazwa ngakuBizwa khazi, kuba use ulikhazi wona ngo-

kwawo—ngoBuntu  Bawo.  Kwakhona iinkomo ez

‘fubunghina oBunje ngomsizi lo; kuBa nasemLungwini

'kubalwa imibalo yokunghina esi senzo.
UNgulo.—Izizwe zixelelana ukuba uXhosa uBengenalo

‘;imqulo eBukumkanini Bakhe. Okunene zit[ho kubBa zinga-

Boni zigodo, namifanekiso iginggiweyo iBinqulwa ; zitfho
phofu izizwe zikhankanye iminyanya, zithi Be kunqulwa
yona.

Thina ke, lusapho loBu Bukumkani, asitfho ukuthi Be
sinqula iminyanya ; kuBa Be sikholelwe kuvuko lwaBafile-
yo. Sithi thina, ekuBeni ooBawo se Besandulele ukuya
eNyangwaneni  eBuKumkanini ~ 6ukamEnzi, oPhezu
Konke, ngoko ngaBo aBang'athi Basibuzele, Basithethelele,
sithi nathi xa sicela into kumEnzi singene ngabo. Loo
nkolo ke siyithaBathela ekuBeni umntu ofikayo esigqebent,
ukhe angene ngothile, owaziwayo apha koBu Bukhosi
BasemhlaBeni. Xa umntu acela umthetheleli, akatfho
ukuthi loo mthetheleli sel’ engoyena mgwebi. Olu
luphawu olukhulu lwembeko esife sinayo ngakumDali.
Kuthi uQamatha lo uBemkhulu, kanga ngokufa singabi
nabo ubBunganga noBugagu Bokuya ngokwethu eBusweni
BaKhe. Nje ngoYohane umBapatizi, Be singaziva sinakho
nokuwukhulula umtya wesihlangu saKhe.

Kuthiwa amaRoma anqula uMariya, ngokusuka acele
yena ukuBa afe ngumThetheleli; kuthiwa amaSilamsi
anqula uMohamete, ngokusuka amcele nje ngomthetheleli.
Ngokunjalo thina maXhosa, kuthiwa be sinqula iminyanya,
kanti Be siyinika imbeko nje kodwa,—siyixhelele namadini,

sicenga ukuthethelelwa kuSomBawo, uNdikhoyo. - Le
ncam yeminyanya noYesu Krestu, kuuphela kwencam
engeBathi aBafundisi Gahlala kuyo yodwa ukuBa Gabethe
Baqonda ; kuba
zonke ezinye iincam zonqulo loThixo ophilileyo sasise
sinazo,

Babeka uKrestn endaweni yeminvanya;

InGoma.—Xubo Bonke ubukumkani, ingoma ayizanga
iBe yintwana encinane, koko umseBenzi wayo iwenza
egazini, ichukumise igazi nomphefumlo. Ingoma asiyiyo
nto yokonwaBa, nokuzigcoBisa, noxolo, kuuphela; inga--

phezulu koko. Zikho iingoma zemihla yokufunza,
neyosizi, neyokufa. Ngelifut[hane, angasuka umntu
agqibe ngelithi, *“ Le nto ingoma andaz’ ukuba isuka

inge yinto ni na nje.”

Emva kwesiganeko esiBalulekileyo, ngakumbi esoloyiso,
idla ngokulindeleka ingoma. Kuthiwa uMoses wayitfho
riphe akuthi krelekeqe kuLwandle oluBomvu, zakhungela
iintokazi, ziphethelwe ngudade waBo uMiriyam, zatfholo-
za zisithi, “Ihafe nomkhweli walo ulinzulumbele
elwandle ! ”  UDebora kuthiwa wavakala eyihlabela,
mhla kwaBuywa emveni kokugxothwa kukaSisera, mhla
impi yaseMeroze yanga ing'athi, “ Vuleka mhlafa ! ”—xa
kuthiwa, “ Qalekisani iMeroze, sitfho isiThunywa sika-
Yehova, kuBa ingezanga kuwunceda umkhosi kaYehova!”
Kuthiwa kanjalo zeza zingqungqa, ziqamba, iintokazi
zakwaSirayeli, ukuza kuhlangaBeza' umkhosi kaSawule,
emveni kokubBa eBulewe uGoliyati, agxothwa amanhstlya
Zazihamba zibubula zisithi : v

“ KuSawule ngamawaka.
KuDavide ngamafumi aamawaka.”
Ukumkani uDavide ubBehleli enehlokondiba Iaﬁavuml’ :
aBama[umi-fumi, liphethelwe yimbongi, uAsafu, noo-
nvana Bakhe, kwa noonyana BakaKora.

UBUKUMKANI BUKA-XHOSA 119

¢ Nasebukumkanini BukaXhosa, azibanga mbalwa ingoma
zamaxe [a athile, awoBumnandi nawosizi. Kuthe ngomhla
waseMgwangqa eNghufwa, lo mhla aphela amaNdlambe,
afa kunye nenkosi uMxhamli, ngeyeZembe, wathi akuli-
fho umfo kaMakhiva {Gwatyu, ingoma yomkhosi, wathi
.. kanti umzi "usaphilile, wakhungela phezu koMbodla,
~ umfo kaNdlambe.
<> Emkhosini wamaNgesi kothi, nokuba se kusele isihlanu
- esi, se sizigonda naso ukuba se singabafi, sothi eso
~ sandlana sinye sisaphula imipu, sife siwut[ho um‘ Hofe
- woKumkani.” - Kanti- naxa umkhosi wonke utfhona--
_nenganawa, yothi phambi kokuBa ithi zozololo, lube se
lukhe Iwavakala uhlwahlwane lom‘* Hobe woKumkani.”
Ndithi ke ubukumkani BukaXhosa, nje ngoBukumkani
feembongi neemvumi—Obeembongikazi neemvumikazi—
"abubanga semva nakulo eli cala. Zaza ezethu iingoma
zakholisa ukuhamba nafantu aBathe Bazihlabela, okanye
abathe Babaluleka malunga nazo, nje ngezi :—

EkaTarabe um Dudo.
- EkaNxele 1Thabu.
EkaNtsikana uNgub’ enkuly.
EkaNdlambe uWankuntuza (ingoma kaMfi).
‘EkaNggika yiNjinana.
EkaSarili umQolo weNamba.
EkaMaqoma uGusawe.
EyamaGqira umHlahlo.
EyomKhosi umHobe neGuwatyu noSidyume.
EyabaKhwetha umYeyezelo.
EyabaFazi iNgongobala nomIululu.

EyoMfu. uTiyo Soga * Lizalise idinga laKho.”
EyoMnum. uRichard Kawa * Umhlaba weAfrika
; uya lila.”
EyoMfu. u]. K. Bokhwe * Vuka, Debora ! "
EyoMfu. uJohn Bennie * NKost, sihilangene.”

Ndiya lufiya ke olunye ukrozo olwalukho ngemihla
y:ngaphambili, nolusaya lufika ngokufika ngezi mini,
kuBa iziganeko ezikhulu ziseluthotho ezizayo.

ISAHLUKO XXVI.
INKQUBELA PHAMBILI.

Le nto iyinkquBela phambili yesizwe, ilunga kukuthi
iphume ngaphakathi kuso, asiyonto ilunge ngokuvela
ngaphandle. Nditfho ke ngoko ngombBulelo ukuthi nga-
le minyaka isekhulwini lufikile ukhanyo phakathi kwethu, .
lusiza nezizwe ezimhlophe, se kukho ulutho oluBonisayo
ukuba inkquBela phambili ingene eluhlangeni; vaye
iGihleli ikho kakade.

Phambi kokuBa ke siye kivezenkQubela, umfundi uya
kukhe asivumele sizifuze imiBuzwana iBe mifini-mithathu
Owokuqala ke umBuzo naangu :

SingooBani na >—Thina Bantu famnyama Bale 'Afrika
iseZantsi sithe kule minvaka ikufuphi nje ‘sazifumanela
igama lokuBa ** Silusapho lukaNtu.” Uva Buza ke omnye
uthi: ““ NguBani na uNtu?” Impendul ithi: Zonke
ezt ntlanga zikule Afrika iseZantsi, noko zingadifeneyo
ngentetho zidiBene khona ngeli gama lokuBa umntu * ngu-
mntu.”  Loo nto ke yenza ukuBa iingqondo zethu ziye
ekuthini, ma kuBe sasiluhlanga olunye apho sampbumﬂk
khona, size kwahluka-hluka apho ku* Ntu.” i

Uya buza ke kwakhona omnye uthi, “ Xa uTth wayc-" ,
sithi * Ma senze umutu,’ wayethetha uNtu lowo na?? .
Impendulo ithi hayi, a*‘ Ntu ” akanguye uAdam ; sizibiza
ngo* Ntu” nje kungokuBa ilelona gama sisuke sadifana " |
ngalo, saza ke salenza oyena Khokho-wooKhokh T
Bethu, thina luhlanga lumnyama. :

zwa ngokuBa ungumntu,” kungathethwa ngo

KwelakwaZulu, naseSwazini, nakwezinye lintlanga
zithile ezimnyama, umntu omhlophe, umYuropu akaBi-
“ muntu ”’
se usazi ukuba akuthethwa ngave umYuropu.  Sithi,

~maXhosa, esifurnane sabopha nomYuropu, sathi * ungu-
4';mntu naye.” Leyo ke into ifana kanye nenkululeko
" yentliziyo yomXhosa, into ehleli ilindele ukupha, nokuba

,Livavlsenanto vona ngokwayo, ixolile kukuBba omnye azuze,

o ‘ahlale z¢ vena,

Eli gama ke lika“ Ntu ” lingasinceda kakhulu sikhe sali-

qhela kuba nasezizweni ezizezinye eli gama lelona gama
lithe lasifwankathela kakuhle. ~Singaphuma ngalo nakwi-
~ncukacha yeenkcuku-nkcuku zobuhlanga, eziye zisidoBelela
- zisixinzelela ezantsi ngakumbi, sisezantsi kakade. Omnye

umbuzo ofalulekileyo ema sizibuze wona ngulo :

Sivela Phi na *—Impendulo valo mBuzo ma sikhe styi-
fiye ngokwanamhla ngakumbi kufa sidwalaze kakhulu
kuwo kwincwadi ezavo. Kodwa asiveli khona eYuropu,
noko se siwaxhome kangaka nje amehlo khona, silindele
usindiso Iwethu eYuropu. Kumbhlophe ukuBa sihla sivela

emantla eAfrika.  Umntu vinto eziphuthuma ngokwayo

yakuba ngumntu onenggondo: ixele Bani? Ixele
uMosisi, yena kuthiwa *“ Wathi akufa mkhulu, wamangala
ukuba 26izwe ngokuba ngunyana wentombi kaFaro.”
UmbBuzo wesithathu ngulo :
Sinjani na iBala lethu *—Bathi aBanyve siluhlanga
oluntsundu. Inxenye ithi siluhlanga olumnyama. AaBa

. Bathi sintsundu banengqondo vokuBa asifani nankomo,

Yona nto imnvama tshu. Aaba Bathi simnvama, nabo Bathi
asizizo nkomo ukuba kuthiwe sintsundu. Okunene
inkomo entsundu vesakuBa ifambe ubugwangga nobu-
mnyama. Thina ke asimnvama ngokwenkomo ckunene,
sibambe ukukhanya. Zikho zona iintlanga ezimnyama
emaNtla eAfrika namalunga en'T fona-langa. Ngoko ke xa



